
Annotatsiya. Ushbu maqolada ta’lim tizimida turli ta’lim texnologiyalaridan foydalangan holda o‘quv 
mashg‘ulotlari samaradorligini oshirish haqida ma’lumotlar keltirilgan.Shuningdek, maqolada o‘quvchilarga 
geometriyaning stereometriya bo‘limidagi shar tushunchasi va shar bo‘laklari tushunchalarini  turli zamonaviy 
metodlar orqali tushuntirilib, o‘quvchilar bilimini yanada oshirish, mavzu bo‘yicha qiziqarli olimpiada 
masalalari keltirilgan.Darsni  samarali  o‘tkazish maqsadida interfaol metodlardan foydalanilgan.

Аннотация. В данной статье представлена   информация о повышении эффективности учебной 
деятельности с использованием различных образовательных технологий в системе образования. Также в 
статье представлены учащимся понятие сферы в разделе стереометрии геометрии и понятия разделов 
сферы посредством различных современных методов. объясняется, дополнительно повышая знания 
учащихся, представлены интересные олимпиадные задачи по теме. Для эффективного проведения урока 
используются интерактивные методы.

Abstract. This article provides information on improving the effectiveness of educational activities using 
various educational technologies in the education system. The article also presents to students the concept of a 
sphere in the stereometry section of geometry and the concepts of sections of a sphere through various modern 
methods. It is explained, further increasing the knowledge of students, interesting Olympiad tasks on the topic 
are presented. Interactive methods are used to effectively conduct the lesson.

Matematikani yaxshi bilgan bola aqlli, keng tafakkurli bo‘ladi va istalgan sohada ishlab ketadi”

Shavkat Mirziyoyev.

Kirish: Bugungi kunda ta’lim jarayonida ilg‘or pedagogik texnologiyalarni mukammal egallagan mutaxassis 
va uni amalda qo’llay olish natijasida ta’limning sifat va samaradorligini oshirish, uni tahlil qilish bugungi 
kunning dolzarb vazifasi bo‘lib qolmoqda.

Bugungi kunda ko‘pchilik o‘qituvchilarimizda dolzarb muammo “O‘quvchilar darsga quloq solmaydi, uyga 
vazifa bajarishmaydi, bolalar juda sho‘x”,- deb barcha ayb o‘quvchiga yuklanadi. Hech o‘ylab ko‘rganmisiz, 
balki, o‘qituvchi shunga sharoit yaratib berayotgandir, uning eskicha metodlari o‘quvchilarda zerikish va 
darsga bo’lgan qiziqishni yo‘qotgan bo‘lishi mumkin. O‘quvchilarga mehr berib, darsda turli o‘yinlar, interfaol 
metodlarni qo‘llasak, maqsadga erishgan bo’lamiz.

Bugungi kunda bir qancha rivojlangan mamlakatlarda ta’lim-tarbiya jarayonining samaradorligini 
kafolatlovchi zamonaviy texnikalarni qo‘llash borasida katta tajriba asoslarini tashkil etuvchi “Interfaol 
metodlar” nomi bilan yuritilmoqda, shu kabi interaktiv o‘yinlar ham dars davomida tashkil qilinadi. Interaktiv 
o‘yinlar – nazariy, amaliy, rolli, jismoniy, ishchanlik va bir qancha turlarga bo’linadi. Bunda o‘quvchilar 
o‘lchash, hisoblash, tahlil qilish, sinash, solishtirish, xulosa chiqarish, nutq o‘stirish, mustaqil qaror qabul 
qilish kabi bilimlarni o‘rganadi. Hozirda yangi metodlarni yoki innovatsiyalarni ta’lim jarayoniga tatbiq etish 
haqida gap borganda interfaol usullarning o‘quv jarayonida qo‘llanilishi tushuniladi. Interfaollik - bu o‘zaro ikki 
kishi faolligi, ya’ni o‘quv – biluv jarayoni o‘zaro suhbat tariqasida, dialog shaklida (kompyuter aloqasi) yoki 
o‘quvchi va o‘qituvchining o‘zaro muloqoti asosida kechadi. Interfaollik – o‘zaro faollik, harakat, ta’sirchanlik, 
u o‘quvchi va o‘qituvchi muloqotlarida sodir bo’ladi. Interfaol usulning bosh maqsadi: O‘quv jarayoni uchun eng 
qulay vaziyat yaratish orqali o‘quvchining faol, erkin fikr yuritishiga muhit yaratishdir. U o‘zining intelektual 
salohiyatini, imkoniyatlarini namoyon etadi, o‘quv sifati va samaradorligini oshiradi. Interfaollik asosida o‘tgan 
darsni tashkil etish shunday kechadiki, bu jarayonda birorta ham o‘quvchi chetda qolmaydi, ya’ni ular ko‘rgan, 
bilgan, o‘ylagan fikrlarini ochiq - oydin bildirish imkoniyatiga ega bo’ladi. Hozirgi davrda o‘quv jarayoniga 
pedagogik yangiliklarni kiritish, innovatsion usul hamda metodlardan foydalanib ta’limning samaradorligini 
oshirishda pedagogik texnologiyalar qo‘llanilmoqda. Ushbu maqolada umumta’lim maktablarining Matematika 
kursidan ma’lum bo`lgan “Shar bo‘laklari va ularning hajmi” mavzusini o‘qitishda turli xil zamonaviy metodlar 
va interaktiv o‘yinlar keltiriladi, uslubiy ko`rsatmalar beriladi.

Asosiy qism.
Bizga 11-sinf matematika kursidan ma’lumki, “Stereometriya” bo‘limida “Shar va uning bo’laklari 

hajmi” mavzusi bilan tanishib o‘tamiz.Bu mavzuni o‘zlashtirish uchun o‘quvchilar  Stereometriya bo‘limi 
haqida, fazoviy shakllar bo‘yicha ma’lumotga ega bo‘lishlari kerak.Biz quyi sinflarda ba’zi fazoviy geometrik 
shakllar bilan tanishgandik.Ularni ba’zilarini fazoviy jismlar deb ham atagan edik.Oldingi darsda esa,”Shar va 
uning kesimlari” mavzusini bilib oldik.Agar o‘quvchilar shu ma’lumotlarga ega bo‘lishsagina yangi mavzuni 
o‘zlashtirishda qiyinchiliklarga uchrashmaydi.Yangi mavzu bayonini boshlashdan oldin o‘quvchilarni katta 
guruhlarga bo‘lib olamiz.O‘quvchilarni aylana stollar atrofida yig‘ishga harakat qilamiz.Bu usul o‘quvchilarni 
bir-biri bilan ishlashiga,munozara o‘tkazishiga yordam beradi.Endi har bir guruhga bittadan sardor tayinlaymiz.
Guruh sardorlarini o‘quvchilarni o‘zlari saylashadi.Har bir guruhga o‘zlari uchun nom tanlaymiz.

 

. 
 

 

Yangi mavzuni boshlashdan oldin o‘tilgan mavzuni takrorlash uchun guruhlarga tarqatma testlar tarqatamiz 
va ularni yashil,sariq va qizil kartochkalar bilan baholaymiz.Bunda “Svetafor” metodidan (1-rasm) ham 
foydalangan bo‘lamiz.

 1-rasm 

Mavzuni tushuntirayotganda slayd va ko‘rgazmali materiallardan foydalanamiz. Bu darsni qiziqarli o‘tishiga 
va o‘quvchilarning mavzuni yaxshiroq tushunishga yordam beradi.

O‘quvchilarga yangi mavzu bo‘yicha fazoviy figuralar rasmini (2-rasm) ko‘rsatib ularning o‘tilgan mavzular 
bo‘yicha  bilimlarini tekshiramiz. 

 

. 
 

 

 2- rasm 
 Endi o‘tilgan mavzuni takrorlab olish uchun “Mosini top” metodidan foydalanamiz.. 

 
№         Savollar    Javoblar                

Moslik 
1 shar  A Shar sirtining ikki nuqtasini tutashtiruvchi va 

sharning markazidan o‘tuvchi kesma 
 

2 sfera B (𝑥𝑥 − 𝑎𝑎)2 + (𝑦𝑦 − 𝑏𝑏)2 + (𝑧𝑧 − 𝑐𝑐)2 = 𝑅𝑅2  
3 diametr C Diametr tekisligining shar bilan kesimi  
4 shar tenglamasi D Shar sirtidagi nuqtadan o‘tib,shu nuqtaga 

o‘tkazilgan radiusga perpendikular bo‘lgan 
tekislik 

 

5 katta doira E Sharning chegarasi  
6 urinma tekisligi F (𝑥𝑥 − 𝑎𝑎)2 + (𝑦𝑦 − 𝑏𝑏)2 + (𝑧𝑧 − 𝑐𝑐)2 ≤ 𝑅𝑅2  
7 sfera tenglamasi J Fazoning berilgan nuqtadan,berilgan masofadan 

katta bo‘lmagan uzoqlikda yotgan hamma 
nuqtalaridan iborat jism 

 

 

  
 

 Bu metodimiz har bir guruhga beriladi va ular birgalikda moslikni topishadi.Bu metodimiz o‘quvchilarga 
to‘g‘ri javobni eslashda yoki mantiqiy fikrlab topishda birov imkoniyat yaratadi. Qolaversa,bu o‘yinda o‘quvchilar 
o‘zining qo‘shnisi kimligiga qiziqadilar va qoidalarni diqqat bilan  kuzatib topishadi.Bu o‘yin esa o‘quvchilarga 
qoida va terminlarni yaxshi eslab qolishini rivojlantiradi.

Yangi dars bayoni.
Sharning hajmi: Fazoda berilgan F_1 va F_2jismlarni bitta tekislikka parallel tekisliklar bilan kesganda 

kesimda teng yuzaga ega bo‘lgan shakllar hosil bo‘lsa, bu jismlar hajmi teng bo‘ladi (3- rasm).
 

. 
 

 

 
3-rasm
Bu ajoyib xossa Kavalyeri prinsipi deb yuritiladi.Uni asoslash uchun F_1 va F_2 jismlarni bitta tekislikka 

parallel tekisliklar bilan kesganda hosil bo‘ladigan yupqa qatlamlardan tuzilgan deb olamiz.Bu  qatlamlarni bir 
xil qalinlikdagi (balandlikdagi) to‘g‘ri silindrlar deb olsak,shartga ko‘ra ularning asoslari yuzalari tengligidan 
bu silindrlarning hajmlari ham bir-biriga teng bo‘lishi kelib chiqadi.Unda bu qatlamlardan tuzilgan F_1 va F_2 
jismlarning hajmlari ham o‘zaro teng bo‘ladi (4-rasm).

 

 

Xossalari: 
 

 
4-rasm
Teorema:Radiusi R ga teng sharning hajmi  V=4/3 πR^3  bo‘ladi.
 

. 
 

 

5-rasm
Isbot.α tekislikda yotgan R radiusli yarimsharlar berilgan bo‘lsin (5-rasm). Uning yonida asosi shu tekislikda 

yotgan, radiusi R ga teng doiradan iborat va balandligi R ga teng bo‘lgan silindrni qaraymiz. Bu silindrga, asosi  
silindrning yuqori asosidan iborat, uchi esa silindr pastki asosi markazida  bo‘lgan konusni ichki chizamiz. 
Berilgan yarimshar hajmi silindrning konusdan tashqari qismi hajmiga teng ekanligini ko‘rsatamiz. α tekislikdan 
x (0 ≤ x ≤ R) masofada o‘tuvchi va unga parallel β tekislikni o‘tkazamiz.

Xulosa qilib aytganda, maktab o’quvchilariga Matematika kursining “Shar bo‘laklari va ularning hajmi” mavzusini o’qitish jarayonida 
maqolada keltirilgan ma’lumotlardan foydalanish orqali darsning o’tilgan mavzuni takrorlash, yangi mavzuni bayon qilish, mavzu bo’yicha 
olingan bilimlarni mustahkamlash ularning matematikaga bo’lgan qiziqishlarini orttirish mumkin. Umuman darsni yanada samarali, natijador 
va qiziqarli qilib tashkil qilishda ta’limning turli interfaol usullaridan foydalanish mumkin.Shuningdek, maqolada o‘quvchilarni bilimini oshirish 
uchun olimpiada masalalari keltirilgan.

